Oppositioun an notamment kee
vun de Sozialisten dobai war.

M. Jeannot Krecké (LSAP).-
Reprochéiert Dir eis an der Sitzung
ze sinn?

M. Jean-Paul Rippinger
(DP).- Et deet mer Leed, datt den
Ordre du jour changéiert gouf, wat
mech vun dem immense Pleséier
privéiert huet d’Orakel vun Delphi,
namlech dat wat den Har Bodry elo
hei gesot huet bis an d'Joer 2004
eran, ze héieren. Ech kann dat al-
les elo net novollzéien, well ech
sinn nach net esou waéit, datt ech
d’Orakel vun Delphi oder d’Boule
liese kann.

(Interruptions)

Jiddefalls ass meng Fraktioun
d'accord mat deem, wat d’Regie-
rung proposeéiert, och mat der Af-
fectatioun vun de Fonge selbst-
verstandlech, wat mir Emmer re-
vendiquéiert hunn a wat Dir iwwre-
gens ni gemaach hutt. Mir ginn do-
fir eis Zoustémmung zu désem Pro-
jet de loi.

M. Alex Bodry (LSAP).- Dir
sidd gutt preparéiert. All Respekt!

M. le Président.- Den Har
Greisen huet d'Wuert.

M. Fernand Greisen (ADR).-
Har President, Dir Dammen an Dir
Haren, ech wéll mai Kolleeg, den
Har Gast Gibéryen, entschéllegen,
deen a politescher Missioun énner-
wee ass.

(Hilarite)

Hie sollt eis Positioun hei erklaren,
well hien an dar zoustanneger
Kommissioun Finanzen a Budget
ass. Well hien awer verhénnert ass,
huet hie mech gefrot lech op e
puer Punkten opmierksam ze maa-
chen.

Dat éischt betréfft d’Héicht vun den
Iwwerschéss. Wa mir am Joer 2000
672 Milliounen Euro lwwerschéss
haten, da sinn et der am Joer 2001
- wou mer driwwer schwatzen -
nach 152 Milliounen Euro. D'wirt-
schaftlech Situatioun waert et mat
sech bréngen, datt et fir d’lescht
ass, dass iwwerhaapt nach en Iw-
werschoss opweises ass. Wat dat
mat sech bréngt, dat huet mai Vir-
riedner, den Har Bodry, scho kloer
gesot. Bei den Infrastructures fer-
roviaires, déi mer hei kierzlech
gestémmt hunn, hunn ech op déi
Problemer an deen Ennerscheed
higewisen, deen dora besteet, wat
mer votéiert hunn a wat effektiv.am
Fong zur Verflgung steet.

En zweete Punkt ass d'Verwen-
dung, déi dés Sue kréien. Bei de
Fongen, déi gespeist ginn, feelen
an den A vum ADR zwee wichteg
Fongen, déi och misste gefiddert
ginn, an zwar de Fong vun de Pen-
siounen an de Fong fir d’'Gemen-
gen, déi jo bekanntlech an enger
ganz schlechter Situatioun sinn.

Zum Schluss wéll ech nach eng
Kéier hiweisen op dat, wat mai Kol-
leeg de Gast Gibéryen a sengen
Ausféierunge bei daerselwecher
Geleeénheet virun engem Joer ge-
sot huet a matdeelen, dass mer
grad wéi deemools eisen Accord
net kénne ginn.

Ech soen lech merci.

M. le Président.- Den Har
Bausch huet d’'Wuert.

M. Francois Bausch (DE/
GRENG).- Har President, ech waert
et elo net maache wéi den Har Bo-
dry fir déi Budgetsried ze halen,
déi hie schonn hei gehalen huet,
wat zwar korrekt ass, well et ass
plus ou moins dat, wat ech och a
menger Budgetsried am Dezem-
ber hei gesot hunn, wat eis Aschéat-
zung ubelaangt fir 2004, 2005 vun
de Statsfinanzen. Ech deele seng
Analys. Dat ass och sécherlech de
Grond, firwat datt mir dat hei net
waerte stémmen niewent dem
Aspekt awer, datt mer d’Prozedur
nach émmer a Fro stellen, wéi
d’LSAP och.

Ech wéll just op e klengen Detail hi-
weise bei der Affectatioun vun de
Plus-valuen, an zwar d’Affectatioun
vu 15 Milliounen Euro an de Fonds
pour la loi de garantie. Firwat maa-
chen ech dat? Ma ech maachen
dat, well mer de Moment op enger
anerer Plaz, an zwar an der Kom-
missioun, eng interessant Diskus-
sioun féieren iwwer eng Institutioun
an désem Land, de Fonds du
Kirchberg, e Fong, wou behaapt
gétt, datt e keng Gelder géing
kréien iwwert de Statsbudget an de
President dervun émmer der Mee-
nung ass, datt de Fong aus-
schliesslech sech selwer géing fi-
nanzéieren duerch Terrainen, déi e
géing verkafen oder soss Recet-
ten, déi en hatt, onofhdngeg vum
Fait natierlech, deen ech net ak-
zeptéieren, datt en da mécht wéi
wann dat mam Stat iwwerhaapt
ndischt ze dinn héatt, obwuel dee
Fong zu 100% dem Stat gehéiert a
souweéisou all d’Avoire mat deenen
eng Kéier ugefaange ginn ass
staatlechersaéits waren, an do hunn
ech émmer behaapt, datt dat net
géing stémmen, an datt effektiv
och iwwert den normale Budget de
Fonds de I'aménagement du Kirch-
berg géing Sue kréien.

De Bewais kréie mer haut
schwaarz op waiss. 15 Milliounen
Euro ginn an de Fonds pour la loi
de garantie gespeist, déi geduecht
si fir d'Prise en charge vu Rem-
boursementer vun Annuitéite fir
Gebaier, déi de Fonds du Kirch-
berg pour le compte de I'Etat um
Kierchbierg gebaut huet.
Schwaarz op waiss lait et hei um
Désch, datt och iwwert den norma-
le Budget dee Fong Gelder vum
Stat kritt, donc ass och fir mech
schwaarz op waiss de Bewaéis er-
bruecht, datt alles dat wat ech a
mengem Rapport geschriwwen
hunn - dee jo an der Zwéschenzait
anscheinend vun enger Majoritéits-
partei staark contestéiert gétt — iw-
wert den Artikel 99 an esou weider,
datt dat wahrscheinlech fir dee
Fong do zoutréfft.

Ech wollt dat just hei bemierken. Fir
de Rescht, wéi gesot, schléissen
ech mech deem un, wat den Héar
Bodry gesot huet. Mir stémme
selbstverstandlech dése Projet net.

M. le Président.- Merci, Har
Bausch. Et ass kee Riedner méi
ageschriwwen an d’Regierung
huet d’'Wuert. Har Minister, wann
ech glift.

M. Luc Frieden, Ministre du
Trésor et du Budget.- Har Presi-
dent, Dir Dammen an Dir Haren,
dése Projet kann ee kuerz oder och
laang behandelen, an esou wéi
d’Intervenanten dat de Métteg ge-
maach hunn, zweifelt een am Fong
drun, ob ee soll kuerz soen.

Hei ass de Bewadis erbruecht ginn,
datt d'Suen uerdentlech geréiert gi
sinn, gemaB der Politik, déi mer an
deene leschte fénnef Joer émmer
gemaach hunn. Wa méi Suen era-
kommen, ginn déi Suen an Investi-
tiounsfonge fir Infrastrukturbauten
ze finanzéieren. Och dat ass hei
konsequent duerchgefouert ginn.
Domadder kéint een am Fong dés
Ried ophalen an dat misst derzou
féieren, datt dés Chamber dése
Projet géing stémmen, well kee ka
mir erklare firwat mer eis net sollen
driwwer freeén, wa mer méi era-
kréien a wa mer déi Suen dann uti-
liséiere fir Infrastrukturbauten ze fi-
nanzéieren, déi am Intérét vun alle
Leit hei am Land an och vun den
zukUnftege Generatioune sinn.

Den Har Bodry huet als Spriecher
vun der gréisster Oppositiounspar-
tei et derwdert fonnt méi wait aus-
zehuelen. En Fait sinn ech him do-
fir dankbar, well hie mer esou d'Ge-
leeé&nheet gétt op déi gesond a zo-
lidd Finanzsituatioun op engem
schwieregen Emfeld hinzeweisen,
elo an an der Zukunft. Hatte mer
namlech eng PISA-Etud vun de
Statsfinanzen an Europa, da géing
ech hoffen, datt déi géing grad
esou vill kommentéiert gi wéi aner
ahnlech Etuden. Well et ass unique
an Europa, datt mer net némmen
2001, mé& och 2002 zu Létzebuerg

et faerdeg bruecht hunn de Budget
am Equiliber ze halen, jo souguer
mat engem Iwwerschoss ofze-
schléissen.

An dat trotz dem Fait, datt contrai-
rement zu deem, wat den Har Bo-
dry gesot huet, déi manner héich
Iwwerschéss dohier kéimen, datt
d’'Wirtschaft nogelooss hat. Dann
ass dat sécher ee vun de Facteu-
ren...

(Interruption)
Jo, ma ech wollt dorop zréck...
(Interruption)

Jo, jo, ma dat ass némmen d’hallef
Realitéit, well et ginn zwee aner
Facteuren, déi erklare firwat den
lwwerschoss manner grouss ass.
An dat eent, dat ass, datt mer d’'Re-
cetten am Joer 2001 wéllentlech
politesch méi héich agesat hunn,
fir se ebe méi no bei der Realitéit
ze hunn, déi schwiereg anzeschat-
zen ass.

Et ass also de Contraire vun deem
wat virdrun hei gesot ginn ass. Ech
hunn namlech gekuckt, beim Projet
de budget 2001, do sinn d’'Recetté
méi héich agesat ginn, ém 12,7%.
Dat war well mer versicht hunn do
meéi no un d’Realitéit ze kommen,
awer och opgrond vun deene
groussen Ilwwerschéss vum Joer
2000. Dat heescht et ass also wann
elo d’Excédenté manner héich sinn
- an dat ass deen drétte Punkt,
loosst mech fir d’éischt deen zwee-
te soen -, et ass also well mer d’Re-
cetté méi héich agesat hunn, well
mer se esou no wéi méiglech un
d’Realitéit wollten upassen, wat
schwiereg ass am Virfeld, beson-
nesch well mer - an dem Rappor-
teur, deem ech merci soe fir seng
Aarbecht - drop higewisen hunn,
datt mer deemools vun enger
Croissance économique vu 6 bis
8% vum PIB en valeur ausgaange
sinn.

Do hu mer d’Recetté méi héich
agesat, an dofir ass et normal, datt
dann d’Excédenten och manner
héich sinn, et gétt also d’Ursaach
vum ominéise wirtschaftleche
Wuesstum, zweetens hu mer d’Re-
cetté méi héich agesat, an dann
ass et logesch, datt d’Excédenten,
wann der kommen, da manner
héich sinn, an eng drétt Ursaach
ass, an déi wéll ech awer géaren hei
emol nach eng Kéier énnerstrai-
chen.

Dés Regierung, dés Majoritéit huet
all déi Joren 2001 an 2002 eng
enorm grouss Steierreform ge-
maach. Domadder ass et logesch,
datt besonnesch am Ufank vill
manner Steieren erakommen, et
huet een dann d’Hoffnung, datt dat
de Konsum ukuerbelt, d’Investitiou-
nen ukuerbelt. Mir hunn an de Jo-
ren 2001 an 2002 op eng 450 Mil-
liounen Euro Recetté bei de Per-
sonnes physiques verzicht, dat
heescht déi mer de Leit méi ginn
hu fir besser ze liewen, bei de Be-
triber hu mer op 400 Milliounen Eu-
ro verzicht. 17 Milliarde Létzebuer-
ger Frang fir Privatpersounen, 16
Milliarde grosso modo iwwert déi
zwee Exercicé fir Personnes mo-
rales, dat ass net nadischt, an och
dat erklaert firwat d’Excédenté
manner héich sinn, ma émmerhi
solle mer eis freeén iwwert déi Ex-
cédenten, well se sinn d’Resultat
vun enger gewolltener Politik, vun
enger Politik, déi net einfach ass,
ma mat dar mer och am Joer 2002
virugefuer sinn.

D’Joer 2002, an ech soen dat nach
eng Kéier, wann et an Europa iw-
werall mat Defiziter ofgeschloss
huet, zu Létzebuerg hu mer et faer-
deg bruecht mat engem Ilwwer-
schoss ofzeschléissen, e Budget
an Equiliber ze hunn, dat war eist
Zil. Mir hunn en Iwwerschoss vu
ronn 60 Milliounen Euro.

4. Dépot d’un projet de
loi

An et ass och dofir firwat ech de
Métten, Har President, hei an déser
Sitzung de Projet de loi iwwert de
Compte général vum Exercice
2002 déposeéieren, wéssend de
Wellen souwuel vun der Regierung
wéi vum Parlament, fir kénne
schnell déi Chifferen ze kucken.
Dofir hutt Der déi Méiglechkeet,
well, wéi gesot, de Kont hu mer elo
just ofgeschloss, et kann also,
wann d’Chamber an de Conseil
d’Etat dat wéllen, an deenen
nachste Wochen och heiriwwer of-
gestémmt ginn, dann direkt no der
Vakanz, also virun de Budgetsde-
batten, fir datt een och dat viregt
Joer direkt ofgeschloss huet, an et
ass dofir wou de Grand-Duc eis
den 13. Juni autoriséiert huet, dése
Projet hei an der Chamber ze dé-
poséieren.

- Projet de loi N° 5171 portant re-
glement du compte général de
l'exercice 2002.

Wann ech glift, Har President.

M. le Président - Ech huelen
Akt vum Dépo6t vum Projet de loi
5171, deen un déi zoustanneg
Kommissioun weider gereecht
gétt.

5. 5083 - Projet de loi
sur Paffectation de I'ex-
cédent des recettes de
PPexercice 2001 (suite)

Discussion générale (suite)
(Interruption)

M. Luc Frieden, Ministre du
Trésor et du Budget.- En ass kom-
plett. Duerch vill lwwerstonnen, déi
gemaach gi sinn, hu mer e faerdeg
bruecht, wou ech och deenen all
weéll dankbar sinn an der Trésorerie
an am Finanzministere, déi sech
déi vill Méi ginn hu fir all déi An-
nexen, déi reng technescher Natur
sinn, f&erdeg ze kréien. Mir hunn
dee politesche Volet dozou selbst-
verstandlech och ofgeschloss.

Do geséit een, datt mer och am
Joer 2002, wat kee Land faerdeg
bruecht huet, en lwwerschooss ge-
maach hunn. An dat bréngt mech
zu deem Punkt, deen den Har Bo-
dry hei in extenso ugeschwat huet,
vun den Investitiounsfongen, iw-
wert déi mer d’Infrastrukturausga-
be bezuelen: Schoulen, Spideeler,
Stroossen, Schinnen an esou wei-
der. Et stémmt, datt mer do ganz
héich Dépensen hunn an et
stémmt, datt mer déi ganz gutt
mussen an engem schwieregen
ekonomeschen Emfeld am Bléck
behalen. Et sttmmt awer och, an
dat hu mer d’lescht Joer gesot, an
dat soen ech och haut nach eng
Kéier, datt een net némme ka soe
wéi vill Recetten an engem Joer
erakomm sinn a wéi vill een an
deem Joer ausgétt, d’Approche
Maastricht, well se net de Reser-
ven, déi constituéiert gi sinn, Rech-
nung dréit.

Ech wéll hei nach eng Kéier drun
erénneren, datt mer um 1. Januar
dést Joer Avoiren an de Fonge vun
2,5 Milliarden Euro haten. Ech wéll
och drun erénneren, datt mer eng
cumuléiert Budgetsreserv haten,
déi nach net affectéiert ass, vum 1.
Januar vu 560 Milliounen Euro.
Alles ronn Chifferen. Déi muss ee
mat berlcksichtegen, wann een
déi Ausgabe kuckt, déi mer iwwert
déi nachst Joren an de Fongen
hunn, plus déi Dotatiounen, déi
mer selbstverstandlech am Budget
musse maachen an déi mer och an
deenen nachste Joren op engem
héijen Niveau mussen halen.

Wann een awer dat Gesamtbild
kuckt, Reserve plus Dotatiounen,
an da verglaicht een dat mat den
Ausgaben, ech mengen da sinn
déi Ausgaben och an deenen
nachste Joren ze tategen. Wann an
deenen nachste Joren elo nach
eng méi massiv Diminutioun vun
de Recetté géing kommen, da
muss een ebe bei verschiddene
Projeten an deem Moment kucken,

ob een déi ganz oder némmen hal-
lef mécht. Dat hu mer och an der
Vergaangenheet esou gemaach
weéi mer d’Nordstrooss ugefaangen
hu mat bauen. Do hu mer gesot,
ma wa mer énnerwee net faerdeg
ginn, da muss een déi an der Hal-
schent ophalen. Mir hunn et konse-
quent duerchgezunn, an esou geet
dat och bei anere Projeten, wann
een duerno géif feststellen, datt ee
se net all kéint finanzéieren.

M& mir schreiwen net egal wat an
déi Fongen, mir schreiwen déi Pro-
jeten dran, déi mer prioritar fannen
an déi mer och menge mir kéinten
se opgrond vun der aktueller Situa-
tioun finanzéieren. An dofir muss
een och e ganz schaarfe Bléck
permanent op dat lafend Joer
hunn. Et muss een also kucken,
wat hu mer gemaach, wat hu mer
op d'Sait geluecht fir ze finanzéie-
ren a weéi leeft dat lafend Joer. An
dofir kucke mir systematesch dat
lafend Joer.

Wann ech kucken, déi dréi éischt
Méint vun désem Joer oder sou-
guer déi fénnef éischt Méint vun
désem Joer, da stellen ech fest,
datt mer no dréi bis fénnef Méint
vun désem Joer an der Exécutioun
vum Budget do sinn, wou mer am
Fong wollte sinn, obschonns datt et
émmer schwiereg ass eng Mo-
mentopnam ze maachen. Dat
hankt zum Beispill dovun of, ob just
eng Tranche bei de Steieren erfall
ass, wou d’Leit hir Avancé bezuelt
hunn, wou d’'Betriber eng Echéan-
ce haten, dat hé&nkt op der Dé-
pensésait dovunner of wéi vill een
a verschidde Fongen op engem
gewéssene Moment gemaach
huet.

M& wann ech d’Situatioun Enn
Méerz kucken, dat waren och déi
Chifferen, déi de Statsminister an
der Erklarung zur Lag vun der Na-
tioun genannt hat, dann huet hien
lech du gesot, datt mer zu deem
Moment Enn Maerz e liichten lw-
werschoss an de Recetté par rap-
port zu de Budgetsdépensen ha-
ten, an datt mer en ligne ware mat
deene Recetté wei mer eis se an
deem Moment erwaart haten.
Wann een einfach d’'Joer opdeelt
an eng theoretesch Recette re-
chent op esou vill Zwieleftel vum
Joer, da gesi mer, datt mer an de
Recetté plus ou moins do si wou
mer misste sinn.

Ech iwwerreechen lech och haut,
Har President, déi trimestriell Situa-
tioun, déi mer am Dezember hei
versprach haten.

(M. Luc Frieden dépose un do-
cument - a consulter au Greffe
de la Chambre des Députés)

Dat ass also déi vun Enn Méerz, Dir
kritt also Enn Juli déi nachst. Ech
kann lech soen, datt d’'Situatioun
Enn Mee liicht méi schlecht war wéi
déi, déi Dir am Mé&erz gesinn hutt.
Do sinn awer verschidde Fongen
an Zwéschenzait substanziell do-
téiert ginn, wou mer also déi ganz
Dotatioun vum Joer scho gemaach
hunn. D’Echéance vun de Steiere
vum Juni ass net dobai, dofir, ge-
sidd Der, musst Der am Fong all
drai Méint dat kucken. Dat hate
mer am Dezember esou disku-
téiert.

Ech iwwerginn lech elo hei, Har
President, d’Chiffere mat den Erkla-
runge vun Enn Mé&erz an ech géing
lech bieden de Membere vun der
Finanzkommissioun déi ze ginn,
oder och all de Kolleegen hei an
der Chamber, fir datt mer déi kén-
nen am Detail diskutéieren.

D’Konklusiounen awer vun deene
Chiffere sinn, datt mer en ligne si
mat deem wat mer hei virum Parla-
ment gestémmt kritt hunn, an datt
mer ganz strikt a ganz conscien-
cieux kucken d’Exécutioun vum
Budget ze maachen. Mer si bei de
Recetten ém 50 Milliounen en re-
tard, ma wéi gesot dat waerte mer
am Juni ophuelen a wéi gesot, bei
den Dotatioune vun de Fonge
maache mer et esou wéi et virge-
sinn ass, ma mer hu se net direkt
ganz dotéiert, fir émmer deen Equi-
liber Recetten an Dépensen ze ha-
len, genausou wéi mer dat och an





